
Efni: Umsögn um tillögu til þingsályktunar um rannsóknir á útbreiðslu og veiðiþoli 
kúfskeljar, 131. mál.

Tillagan gerir ráð fyrir því að Alþingi feli sjávarútvegsráðherra að hlutast til um að 
hafnar verði skipulegar rannsóknir á útbreiðslu, stofnstærð og veiðiþoli kúfskjeljar hér 
við land. Sérstaklega gerir tillagan ráð fyrir því að könnuð verði útbreiðsla og magn 
skeljarinnar utan þekktra veiðisvæða og veiðidýpis ásamt því að veiðiþol skeljarinnar 
verði metið á þekktum veiðisvæðum.

Til viðbótar skal rannsakað, eins og kostur er, hvað þarf til að koma til þess að 
veiðarnar séu sjálfbærar í framtíðinni. Markmið rannsóknanna er að tryggja sjálfbæra 
nýtingu á núverandi veiðisvæðum og finna ný mið til þess að skjóta sterkari stoðum 
undir þessa atvinnugrein á komandi árum.

Með tillögunni fylgir ítarleg greinargerð þar sem m.a. er getið fyrri rannsókna sem 
eru fyrst og fremst um of staðbundnar til þess að þær geti nýst sem heildarúttekt á 
þessum stofni hér við land. Þess vegna er nauðsynlegt að nýjar rannsóknir komi til 
sem allra fyrst til þess að byggja á nýtingu stofnsins í næstu framtíð.

Vélstjórafelag Islands telur að hér sé þarft mál á ferðinni og styður efnisatriði þess.

Fagmenn til sjós og lands!

